
 folquet demarseilla.

 Us uolers outra cuidatz. Ses inz emon cor ad
 ers. p(er)o nom ditz mos espers. Que ja sia a
 cabatz. Tan aut sos enpens. Nino mautreia
 mos sens. Queu sia desesp(er)atz. Eson aissi mitad
 atz. Que nom desesper. Ni aus esperansa auer.

 Car trop enaut sui puiatz. vas ques petitz
 mos poders. pero castiam temers. Car aital ar
 dimens fatz. Nos amamtas gens. Mas dun co
 nort sui iauzens. Que uen de uas. autre latz. Em
 ostram camelitatz. la tan enpoder. Que bes me(n)
 pot eschazer. 

 Ben parec nesietatz. Etrob sobrarditz uolers.
 Quan solamen us uezers. Mas desebut tan ui
 atz. Ques condudamens. Mi uens al cor us tale(n)s.
 Tal don fui enamoratz. Mas puois sostan fort
 doblatz. Que maitin eser. Mi fai dousamen dol
 er. 

 Tant ies mos cors pausatz. Quel mensonian
 sembla uers. Caitals mals traitz es lezers. p(er)o
 si sai ques uertatz. Que bons aturs uens. P(er)
 queus prec domna ualens. Que sol daitan mi
 sofratz. Epois serai ien pagatz. Que(m) laisses uo
 ler. lo gaug queu desir uezer. 

 Car aissi cantar nom platz. Si men ualgues este
 ners. p(er)o laissars no(n) calers. Men fora iois eso
 latz. oimais puois nes mens. lemperaritz cui
 iouens. apuiat els ausors gratz. Essi cors no(n)
 fos forsatz. Eu fera saber. Com fols si sab dec
 azer. 

 A dousa res couinens. venca uos humelitatz.
 puois nuls autres iois no(m) platz. Ni dautre uol
 er. no(n) ai engien ni saber. 

 Que tans sospirs nai gitatz. p(er)quel iorn el ser.
 Pert sospiran mon poder.

